COMUNE DE PADRIA

DELIBERATZIONE DE SU CONSIGIU COMUNALE N. 2 DE SU 08/02/2021

OGETU: CUMPAGNIA BARRANTZELLARE. NOMINA CAPITANU E TENENTES PRO SU TRIENNIU
2021/2023.

S’annu duamigia e bintiunu sa die oto de su mese de Freargiu a sas oras 17:30, AULA DE SU CONSIGIU,
a pustis de avisu de cunvocatzione regulare, chi cuntenit puru s’elencu de sos afares de tratare,
notificadu a sos Consigeris in carriga de su Comune, publicadu in s’Albu Pretoriu de su Comune
matessi in sos términes de lege, s’est reunidu in sessione ordinaria de prima cunvocatzione, su
Consigiu Comunale, de su cale a s’apellu resurtant:

SAMBENADU E NUMENE PRESENTE
DOT. MURA ALESSANDRO EMMO
MARICA MATTEO SALVATORE EMMO
CARBONI SALVATORINA --
DETTORI GIUSEPPA ANGELA EMMO
PIRAS ANGELO EMMO
CONTU DANILO EMMO
DOMINICI SANTO --
LAMPIS GIOVANNI MARIA EMMO
CIARDIELLO PAOLO EMMO
SALE ANTONIO EMMO
ROSSI EMANUELA EMMO

Presentes n° 9 Ausentes n° 2

Partétzipat su SEGRETARIU COMUNALE DOT. PULEDDA ANTONINO, chi provedit a sa redatzione de su
verbale presente.

Essende legale su numeru de sos interbénnidos, su SINDIGU DOT. MURA ALESSANDRO, in sa calidade

sua de Presidente, leat sa presidentzia e decrarat aberta sa setziada pro sa tratatzione de s’ogetu
marcadu subra.

SU CONSIGIU COMUNALE

BIDU s’argumentu de su cale in su puntu 2 de s’Ordine de sa Die;

PREMITIDU chi sa Regione Sardigna, cun Lege n. 25 de su 15 de triulas de su 1988, at emitidu
dispositziones ispetzificas in tema de “Organizatzione e funtzionamentu de sas Cumpagnias

Barrantzellares™;

TORRADA A CRAMARE sa deliberatzione de su Consigiu Comunale n. 27 de su 08/07/1989,
esecutiva e vistada dae s’organu de controllu in data 11.08.1989 cun provedimentu n. 1181/2, cun
sa cale est istadu aprovadu su Regulamentu pro su funtzionamentu de sa Cumpagnia Barrantzellare,
in su tempus in fatu modificadu cun atu de su consigiu n. 21 de su 14.06.2001;

ISPETZIFICADU chi, in s’Istatutu de sa Cumpagnia Barrantzellare (de sighidu puru Cumpagnia)
de su Comune de Padria, est prevididu cantu sighit:

- ing’art. 5: sa durada in carriga de sa Cumpagnia est de tres annos; issa si intendet rinnovada a
manera no espressada pro su triénniu imbeniente si, a su nessi ses meses prima de s’iscadeéntzia,
non benit dada disdeta e benit assumida una deliberatzione diversa dae parte de su Consigiu
Comunale;

- ins’art. 6: su Capitanu siat numenadu dae su Consigiu Comunale, cun sas modalidades segundu

s’art. 12 de sa prefata L.R. Sardigna n. 25/1988;

AMMENTADU chi, cun deliberatzione de su Consigiu Comunale n. 46 de su 18/12/2017, sunt
istados numenados su capitanu e sos tenentes de sa Cumpagnia Barrantzellare pro su triénniu
2018/2020;

ISPETZIFICADU chi in data 05/01/2021, est istadu achisidu a su protocollu de custu ente, su
verbale n. 56, chi pertocat sas assembleas de sa Cumpagnia Barrantzellare fatas in sas datas
18/12/2020, 23/12/2020 e 26/12/2020, cun sos cales sunt istados indicados sos nominativos, de
sutaponnere a su votu de su Consigiu Comunale, cales candidados a su gradu de Capitanu pro su
trienniu 2021/2023, in sas pessones de sos seg.: Pani Luigi naschidu in S’Alighera su 02/08/1976 e
Chelo Pietro naschidu in Padria su 08/12/1953;

LEADU ATU in prus chi in sas assembleas subra mentovadas sunt istados numenados in calidade
de Tenentes de sa Cumpagnia locale, pro su trienniu 2021/2023, sos seg. Sias Giovanni naschidu in
Padria su 03/11/1953 e Marica Antonio naschidu in Tatari su 08/10/1985;

ACLARADU chi sa Cumpagnia Barrantzellare resurtat a su presente cumposta dae n. 19
cumponentes e, pro cussu, non benit propassadu su numeru massimu paris a 50 prevididu dae s’art.
4 de s regulamentu subratzitadu pro su funtzionamentu suo;

ATESU chi s’art. 12, comma 7, de sa L.R. Sardigna 25/1988 tzitada gasi istabilit: “In su casu chi sa
cumpagnia bengiat torra cunfirmada pro su trienniu imbeniente segundu sas modalidades
istabilidas in s’articulu 9 pretzedente, su consigiu comunale at a dévere providire a designare su
capitanu nou subra de sa base de tres numenes propostos dae s’assemblea de sos barrantzellos a
iscrutiniu segretu”;

APRETZIADU de dévere providire, a términes de s’art. 12, comma 7, de sa prefata L.R. n.
25/1988, a sa nomina de su Capitanu nou subra de sa base de sas designatziones indicadas
perbénnidas dae sa Cumpagnia locale;

RECONNOSCHIDA sa cumpeténtzia propia sende gasi sas dispositziones normativas, istatutarias
e regulamentares in vigentzia;

RECONNOSCHIDU su sensu e sa doverosidade de protzédere, in sintonia cun sa proposta
avantzada dae s’istrutura técnica, pro sas finalidades in ogetu;

ACHISIDU subra de sa proposta de deliberatzione su parre favorévole de su Responsabile de su
Servitziu Tecnicu, in cunforma a s’art. 49, comma 1, de su D. Lgs. 267/2000 e mm.ii.ii.;

DADU ATU chi, subra de sa proposta matessi:

- no est netzessariu su parre de regularidade contabile, in cunforma a s’art. 49, comma 1 de su
Dlgs n. 267/2000 e mm.ii.ii., in cantu priva de riflessos deretos o inderetos subra de sa situatzione
economicu- finantziaria o subra de su patrimoniu de s’ente;

- est istadu proadu, cun ésitu favorévole, su controllu in su matessi tempus de regularidade
amministrativa a incuru de su Segretariu Comunale;

INTESU s’interventu de su Sindigu su cale dat letura de sos contenutos essentziales de sa proposta e
de sos presupostos subra de sa cale sa matessi si fundat;

RIFERIDU chi

- su Segretariu Comunale at provididu a sa letura de su verbale n. 56, subra tzitadu, de sa
Cumpagnia Barrantzellare;

- sunt istadas distribuidas a sos Seg. Consigeris n. 9 ischedas, a manera preventiva vidimadas dae su
Segretariu Comunale, pro sa votatzione subra de sa nomina de su Capitanu;

- sunt numenados dae su Sindigu n. 2 iscrutadores: seg. Consigeris: Rossi € Piras;
Acabadu s’ispogliu e s’scrutiniu de sos votos, cun s’assiténtzia costante de su Segretariu Su Presidente,
Presentes: 9; Ischedas distribuidas 9; Votantes; 9; Ischedas balidas: 9: biancas: n. 0; nullas: 0;
Seg. Pani Luigi: voti 9;
Resurtat pro cussu eléghidu capitanu de sa Cumpagnia Barrantzellare su Seg. Pani Luigi; subra de sa
base de sos esitos de votu evidentziados subra
cun votos de acordu esprimidos pro arztiada de manu
DELIBERAT

DE FAGHERE PROPIAS sas premissas narrativas e motivatzionales chi si intendent inoghe
torradas a cramare e traspostas a manera integrale;

DE NUMENARE, pro s’efetu, in cunforma a s’art. 12, comma 7, L.R. de sa Sardigna n. 25/1988,
subra de sa base de sas designatziones perbennidas a manera regulare, cale Capitanu de sa
Cumpagnia Barrantzellare locale, pro su trienniu 2021/2023, su seg. Pani Luigi naschidu in
S’Alighera su 02/08/1976;

DE LEARE ATU chi sa Cumpagnia Barrantzellare de Padria, est a su presente cumposta dae n. 19
cumponentes, comente resurtat dae s’elencu allegadu a s’atu presente de sos cales n. 2 Tenentes, in
sas pessones de sos seg. Sias Giovanni naschidu in Padria su 03/11/1953 e Marica Antonio naschidu
in Tatari su 08/10/1985;

DE INCARRIGARE su Responsabile de s’Area Técnica in ordine a sa trasmissione de copia de su
provedimentu presente a sa Prefetura de Tatari pro sos atos de cumpeténtzia propia;

DE DECLARARE, in fines, cun separada e in su matessi tempus de acordu, votatzione su
provedimentu presente esecutabile a manera immediata in cunforma a s'art. 134, comma 4, de su D.
Lgs. n. 267/2000 e mm.ii.ii., pro s’urgéntzia de assigurare su perfetzionamentu de sas finalidades
suas.

PARRE DE REGULARIDADE TECNICA

In cunforma a s’art. 49 c.1 de su T.U.E.L. su Dirigente/P.O. PINNA ANDREA in data 08/02/2021 at
esprimidu parre FAVOREVOLE

Su SINDIGU Su SEGRETARIU COMUNALE
DOT. MURA ALESSANDRO DOT. PULEDDA ANTONINO

NOTA DE PUBLICATZIONE N. 118
In cunforma a s’art. 124 de su T.U. 267/2000 su Responsabile de sa Publicatzione SEGRETARIU COMUNALE
DOT. PULEDDA ANTONINO atestat chi in data 09/02/2021 s’est protzédidu a sa publicatzione in s’Albu

Pretoriu.

Sa Delibera est esecutiva in cunforma a sas dispistziones de lege in vigentzia.

Tradutzione de s’operadora de s’isportellu linguisticu de Padria
Maria Leonarda Correddu

Copia digitale di documento informatico firmato e prodotto ai sensi del D.Lgs 82/2005 e rispettive norme
collegate

